
১০৭
ৰচনা মালিকা





 (৪) সন্মানীয়জনে সৰুলৈ লিখিবলৈ হ’লে (পুৰুষ হ’লে ) মৰমৰ
বোপা, কল্যাণীয় বোপা বুলি সম্বোধন কৰিব পাৰে। নাইবা
‘মৰমৰ’ বুলি লিখি তাৰ পিছত সৰুজন বা সৰুজনীৰ নামটো লিখিব
পাৰে। যেনেঃ—মৰমৰ ৰমেন, মৰমৰ ৰমেশ, মৰমৰ ইলা ইত্যাদি।

 (৫) সমনীয়া বন্ধুলৈ হ’লে প্ৰিয়বন্ধু, প্ৰিয়বৰেষু, বন্ধুবৰেষু আদি
লিখিব লাগে। মৰমৰ বুলি লিখি তাৰ পিছত বন্ধুজনৰ নাম লিখিবও
পাৰি। যেনে :—মৰমৰ অতুল, মৰমৰ ৰাতুল ইত্যাদি।

 (৬) সমনীয়া বান্ধৱীলৈ হ’লে—মৰমৰ বুলি লিখি তাৰ পিছত
বান্ধৱীৰ নামটো লিখিব লাগে।

 (৭) ‘অফিচ’ আদিলৈ লিখা চৰকাৰী চিঠিত ‘মহাশয়’ বুলি
সম্বোধন কৰিব লাগে।

 (৮) নিমন্ত্ৰণী চিঠিত সবিনয় নিবেদন বা ডাঙৰীয়া লিখিব লাগে।

 চিঠি লিখা শেষ হোৱাৰ সময়ত মন দিবলগীয়াঃ

 (১) চিঠি লিখা শেষ হলে ‘ইতি’ লিখিব লাগে।

 (২) ‘ইতি’ৰ পিছত মানীজনলৈ লিখা চিঠিত (পুংলিঙ্গ ) সেৱক,
(স্ত্ৰীলিঙ্গ) সেৱিকা, “আপোনাৰ বিশ্বাসী”, “আপোনাৰ স্নেহাকাঙ্খী”
আদি লিখিব লাগে।

 (৩) সৰুলৈ লিখা চিঠিত “আশীৰ্ব্বাদক”, “শুভাকাঙ্খী” পুৰুষে
লিখিব লাগে। আৰু “আশীৰ্ব্বাদিকা”, শুভাকাঙ্খিনী” ইত্যাদি
তিৰোতাই লিখিব লাগে।

 (৪) সমনীয়া বন্ধুলৈ হ’লে—“তোমাৰ” বা “তোমালোকৰ”,
তোমাৰ বন্ধু আদি লিখিব লাগে।

 (৫) নিমন্ত্ৰণী চিঠিত ‘ইতি’ৰ পিছত ‘বিনীত’ লিখা ভাল।

		 এই পৃষ্ঠাটো শেষবাৰৰ কাৰণে ২৬ এপ্ৰিল ২০২১ তাৰিখে ২০:০৯ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

সীমিত সমলৰ প্ৰস্থ টগ'ল কৰক







